ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ տարածքային կառավարման և ենթակառուցվածքների նախարարություն
	21.02.2023
N ԳՍ/15.2/5228-2023

	Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի:
	Ընդունվել է։
 

	                                    2.  ՀՀ ֆինանսների նախարարություն
	22.02.2023
N 01/34-2/3081-2023

	Ուսումնասիրելով Ձեր 10.02.2023թ. N ՆՄ/ԱԳ-2-3/3168-2023 գրությամբ ներկայացված  «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը` պայմանավորված «Պետական նպաստների մասին» օրենքում փոփոխություններ և լրացումներ կատարելու մասին» 07.12.2022թ. NՀՕ-503-Ն օրենքի կիրարկումն ապահովելու անհրաժեշտությամբ, հայտնում ենք հետևյալը.
Նախագծի 1-ին կետի 2-րդ ենթակետի «գ» պարբերությամբ լրացվող 19.1-րդ կետով նախատեսված կանխիկ եղանակով նպաստի կամ հրատապ օգնության վճարման պահին դիմողի բացակայության դեպքում նրա ընտանիքի այլ չափահաս անդամին որպես վերոնշյալ վճարման ծագման իրավական հիմք՝ առաջարկում ենք նախատեսել դիմողի կողմից հասարակ գրավոր ձևով տրված լիազորագրի առկայությունը:
	Ընդունվել է մասնակիորեն: 
Տես՝ Վարչապետի աշխատակազմի սոցիալական հարցերի վարչության առաջարկությունների 2-րդ կետը։
Այս կարգավորումների տրամաբանությունն այն է, որ խնդրո առարկա նպաստները նշանակվում են ընտանիքին, իսկ վճարվում է ընտանիքի՝ չափահաս անդամներից որևէ մեկին։

	Միաժամանակ առաջարկում ենք շտկել նաև առկա վրիպակը՝ «19.1-19.3» թվերը փոխարինելով «19.1-19.4» թվերով:
	Ընդունվել է:
19.1-19.3» թվերը փոխարինվել է «19.1-19.4» թվերով:

	1. ՀՀ կենտրոնական  բանկ
	23.02.2023
N 15.1-07/56-2023

	Հայտնում ենք Ձեզ, «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է:

	1. ՀՀ արդարադատության նախարարություն
	20.03.2023
N 13733-2023

	«Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ  հայտնում ենք հետևյալը՝ 
	Հաշվի առնելով այն հանգամանքը, որ «Հայաստանի Հանրապետության կառավարության 2014 թվականի հունվարի 30-ի N 145-Ն որոշման N 8 հավելվածի 22-րդ կետը բաղկացած է ընդամենը մեկ նախադասությունից՝ առաջարկում ենք խմբագրել Նախագծի 1-ին կետի 2-րդ ենթակետի «դ» պարբերությունը և «Հայաստանի Հանրապետության կառավարության 2014 թվականի հունվարի 30-ի N 145-Ն որոշման N 8 հավելվածի 22-րդ կետը շարադրել նոր խմբագրությամբ:
	Ընդունվել է:
Նախագծի 1-ին կետի 2-րդ ենթակետի «դ» պարբերությունը շարադրվել է որպես Որոշման N 8 հավելվածի 22-րդ կետի նոր խմբագրություն:

	1. Վարչապետի աշխատակազմի սոցիալական հարցերի վարչության
	30.03.2023
N02/11.4/10827-2023

	 «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ եզրակացություն
1. Նախագծի 1-ին կետի 1-ին ենթակետի ա. պարբերությունն իմաստային առումով խմբագրման կարիք ունի, քանի որ, ըստ ձևակերպման ստացվում է, որ ընտրվում է շահագործող կազմակերպությունը, մինչդեռ ընտրությունը կատարվում է շահագործող կազմակերպության կողմից:
	


Ընդունվել է:
Նախագծի 1-ին կետի 1-ին ենթակետի ա. պարբերությունը իմաստային առումով խմբագրվել է:

	1. Նախագծի 1-ին կետի 2-րդ ենթակետի գ. պարբերությամբ լրացվող 19.1-ին կետն անհրաժեշտ է խմբագրել՝ համապատասխանեցնելով Կառավարության՝ 23.04.2014թ.-ի N 495-Ն որոշման հավելվածով հաստատված պայմանագրի 1.4-րդ կետին:
	Ընդունվել Է:
Նախագծի 1-ին կետի 2-րդ ենթակետի գ. պարբերությամբ լրացվող 19.1-ին կետը համապատասխանեցվել է  Կառավարության՝ 23.04.2014 N 495-Ն որոշման հավելվածով հաստատված պայմանագրի 1.4-րդ կետին:
Այս դեպքում հարկ է նկատի ունենալ, որ նպաստը կամ հրատապ օգնությունը քաղաքացու օրինական ներկայացուցչին (խնամակալին, հոգաբարձուին) վճարելու հարաբերությունները կարգավորված են որոշման N 8 հավելվածի 20-րդ կետով։

	1. Նախագծի 1-ին կետի 2-րդ ենթակետի ե. և զ. պարբերություններում բացակայում են կարգավորումները հրատապ օգնություն ստանալու իրավունքի դադարեցման վերաբերյալ:
	Ընդունվել Է:
Նախագծի  1-ին կետի 2-րդ ենթակետը  լրացվել է նոր՝ «է» և «ը» պարբերություններով։

	1. Նախագծի 1-ին կետի 3-րդ ենթակետի դ. պարբերությամբ լրացվող 4.2-րդ կետում բացակայում է կարգավորումը եռամսյակային հրատապ օգնության անկանխիկ եղանակով վճարման վերաբերյալ:
	Ընդունվել Է:
Նախագծի 1-ին կետի 3-րդ ենթակետի «դ» պարբերությունում «Հրատապ օգնությունն» բառերը փոխարինվել են «Եռասմայակային հրատապ օգնությունն» բառերով։

	1. Նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված իրավական տեխնիկայի կանոններին: Օրինակ, Նախագծի 1-ին կետի 2-րդ ենթակետի գ. պարբերությամբ լրացվող 19.4-րդ կետում անհրաժեշտ է կիրառել «նպաստ» հասկացությունը՝ հաշվի առնելով գործող N 8 հավելվածի 1-ին կետը և այլն:
	Ընդունվել է:
Նախագծի 1-ին կետի 2-րդ ենթակետի «գ» պարբերության 19.4 կետը խմբագրվել է:


	1. Նախագծում, ինչպես նաև գործող մայր որոշման մեջ անդրադարձ է կատարվում գնահատման համակարգի կենտրոնական տեղեկատվական բազան շահագործող կազմակերպության մասին, սակայն չկա որևէ տեղեկատվություն, թե խոսքը որ կազմակերպության մասին է: Նախագծին կից հիմնավորման 2-րդ բաժնի 3–րդ կետում նշվում է, որ այդ կազմակերպությունը «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամն է: Այս առումով անհրաժեշտ է նախագծում կատարել համապատասխան փոփոխություն:
	Չի ընդունվել է:
Նպաստին և եռամսյակային հրատապ օգնության իրավունքին  առնչվող  ենթաօրենսդրական ակտերում կիրառվում է «գնահատման համակարգի կենտրոնական տեղեկատվական բազան շահագործող կազմակերպություն» եզրույթը։
Համաձայն Կառավարության 2014 թվականի հունվարի 30-ի N 145-Ն որոշման N 6 հավելվածի  11-րդ կետի՝ գնահատման համակարգի տեղեկատվական բազան տնօրինում է Հայաստանի Հանրապետության աշխատանքի և սոցիալական հարցերի նախարարությունը, կենտրոնական տեղեկատվական բազան շահագործում է Հայաստանի Հանրապետության օրենսդրությամբ սահմանված կարգով ընտրված կազմակերպությունը։ 
Կառավարության 2015 թվականի հունիսի 4-ի N 582-Ն որոշման 3-րդ կետի համաձայն՝ սոցիալական աջակցության տեղեկատվական շտեմարանների սպասարկման և շահագործման բնագավառում Հայաստանի Հանրապետության կառավարության լիազորած կազմակերպություն է ճանաչվել  «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամը:

	1. Համաձայն նախագծին կից հիմնավորման 1.1-ին բաժնի 2-րդ պարբերության՝ իրեն վերապահված լիազորությունների շրջանակում 2020 թվականի մարտի 12-ի N 284-Ն որոշմամբ Կառավարությունը սահմանել է սոցիալական ապահովության հաշվին մուտքագրելու միջոցով վճարվող գումարները, այդ թվում՝ օրենքով սահմանված ընտանեկան նպաստը և սոցիալական նպաստը և հրատապ դրամական օգնությունը։
Ընդունել ի գիտություն, որ.
6. միանվագ հրատապ օգնությունը կարող է փոխանցվել Կառավարության՝ 12.03.2020թ. N 287-Ն որոշմամբ սահմանված միանվագ դրամական հաշվին.
6. եռամսյակային հրատապ օգնությունը կարող է փոխանցվել 12.03.2020թ. N 284-Ն որոշմամբ սահմանված սոցիալական ապահովության հաշվին. 
6. միաժամանակ անհրաժեշտ է համապատասխան փոփոխություններ նախատեսել 7.1-ին և 7.2-րդ կետերում նշված Կառավարության որոշումներում՝ հաշվի առնելով դիտարկումները:
	Ընդունվել է մասնակիորեն։
Նախագծին կից հիմնավորման 1.1-ին բաժնի 2-րդ պարբերությունը խմբագրեվել է և հստակեցվել է, որ ի թիվս այլ միանավագ բնույթի վճարների, եռամսյակային հրատապ օգնությունը հանդիսանում  է Կառավարության 12.03.2020թ. N 287-Ն որոշմամբ սահմանված միանվագ բնույթի վճար, որը վճարվում է միանվագ դրամական հաշվին փոխանցելու միջոցով։
Ի սկզբանե եռամսյակային հրատապ օգնությունը դիտարկվել է միանվագ բույթի վճար՝ հաշվի առնելով Քաղաքացիական օրենսգրքի 929.8-րդ հոդվածի 1-ին մասը՝ միանվագ դրամական վճարների հաշվի պայմանագիր է համարվում Հայաստանի Հանրապետության կառավարության լիազորած պետական մարմնի և բանկի միջև կնքված այն պայմանագիրը, որով բանկը պարտավորվում է Հայաստանի Հանրապետության կառավարության լիազորած պետական մարմնի տրամադրած՝ բանկային հաշիվ բացելու համար անհրաժեշտ տվյալների հիման վրա բացել բանկային հաշիվ (միանվագ դրամական վճարների հաշիվ) և այդ հաշվին մուտքագրել միայն Հայաստանի Հանրապետության պետական բյուջեից վճարվող՝ սոցիալական պաշտպանության (ապահովության) ծրագրերով նախատեսված միանվագ բնույթ կրող (այդ թվում՝ որոշակի ժամկետով տրվող) նպաստների և դրամական այլ վճարների գումարները։ 
Բացի դրանից, նախագծի խնդրո առարկա դրույթները բխում են «Պետական նպաստների մասին» օրենքի 39-րդ հոդվածի 14-րդ, 15-րդ և 16-րդ մասերից։
Ըստ այդմ, Կառավարության 12.03.2020թ. NN 284-Ն և 287-Ն որոշումներում համապատասխան փոփոխություններ նախատեսելու անհրաժեշտություն չկա։ 

	1. Համաձայն նախագծին կից հիմնավորման 1.1-ին բաժնի 4-րդ պարբերության՝ ներկայացվող նախագծով ուժը կորցրած է ճանաչվել Օրենքի կիրարկումն ապահովելու մասին 30.01.2014թ. N 145-Ն որոշման 8-րդ հավելվածի 21-րդ և 23-րդ կետերը: Սակայն նախագծով 21-րդ կետին առհասարակ անդրադարձ չի կատարվել, իսկ 23-րդ կետը շարադրվել է նոր խմբագրությամբ:
	Ընդունվել է:
Հիմնավորման 1.1-ին բաժնի 4-րդ պարբերության՝ «ներկայացվող նախագծով ուժը կորցրած է ճանաչվել Օրենքի կիրարկումն ապահովելու մասին 30.01.2014թ. N 145-Ն որոշման 8-րդ հավելվածի 21-րդ և 23-րդ կետերը» բառերը հանվել են:

